
Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

Annotatsiya: Mazkur maqolada zamonaviy globallashuv jarayonlari sharoitida 

inson qadrining mazmun-mohiyati, uning axloqiy va ma’naviy asoslari ilmiy jihatdan 

tahlil qilingan. Shuningdek, Globallashuvning jamiyat hayotiga ta’siri, ayniqsa inson 

qadri, ma’naviy qadriyatlar va axloqiy tamoyillarning shakllanishi hamda 

rivojlanishidagi o‘rni yoritilgan. Maqolada inson qadrining jamiyat taraqqiyotidagi 

ahamiyati faylasuf olimlarning qarashlari asosida tahlil qilinadi. Jumladan, Abu Nasr 

Farobiy, Alisher Navoiy, Immanuel Kant kabi mutafakkirlarning fikrlari hamda 

O‘zbekiston Respublikasi Prezidenti Shavkat Mirziyoyev tomonidan ilgari surilgan 

inson qadri haqidagi g‘oyalar ilmiy asosda ko‘rib chiqilgan.  

Kalit so‘zlar: globallashuv, inson qadri, axloq, ma’naviyat, jamiyat taraqqiyoti, 

ma’naviy qadriyatlar, inson huquqlari, falsafiy qarashlar, ijtimoiy rivojlanish. 

Annotation: In this article, the essence of human dignity, its moral and spiritual 

foundations are scientifically analyzed in the context of modern globalization 

processes. The influence of globalization on the life of society, especially its role in the 

formation and development of human dignity, spiritual values, and moral principles, is 

also highlighted. The article analyzes the significance of human dignity in the 

development of society based on the views of philosophers. In particular, the ideas of 

thinkers such as Abu Nasr Farabi, Alisher Navoi, Immanuel Kant, as well as the ideas 

about human dignity put forward by the President of the Republic of Uzbekistan 

Shavkat Mirziyoyev, are considered on a scientific basis. 

XXI asrga kelib dunyo miqyosida yuz berayotgan siyosiy, iqtisodiy va madaniy 

jarayonlar inson hayotiga sezilarli ta’sir ko‘rsatmoqda. Ayniqsa, globallashuv jarayoni 

davlatlar va xalqlar o‘rtasidagi aloqalarning kengayishiga, madaniyatlararo 

muloqotning kuchayishiga hamda turli g‘oya va qadriyatlarning o‘zaro ta’siriga olib 

kelmoqda. Bunday sharoitda inson qadri, uning huquq va erkinliklarini ta’minlash, 

ma’naviy va axloqiy qadriyatlarni asrash masalalari dolzarb ahamiyat kasb etadi. 

Inson qadri har qanday jamiyat taraqqiyotining asosiy mezonlaridan biri 

hisoblanadi. Jamiyatda insonning sha’ni, qadr-qimmati va huquqlari hurmat qilinadigan 

bo‘lsa, bunday jamiyat barqaror va taraqqiy etgan jamiyat sifatida namoyon bo‘ladi. 

Shu sababli globallashuv sharoitida inson qadri masalasini chuqur o‘rganish, uning 

falsafiy va ijtimoiy asoslarini tahlil qilish muhim ilmiy ahamiyatga ega.  Tarixga nazar 

tashlaydigan bo‘lsak, inson qadri, axloq va ma’naviyat masalalari qadimdan faylasuflar 

va mutafakkirlarning e’tibor markazida bo‘lib kelgan. Sharq va G‘arb tafakkuri 

vakillari insonning jamiyatdagi o‘rni, uning ma’naviy kamoloti va axloqiy fazilatlari 

haqida qimmatli ilmiy qarashlarni ilgari surganlar. Masalan IX asrda yashan o‘tgan 

Sharqning buyuk mutafakkiri, dunyoda ikkinchi muallim (Muallimiy soniy) nomi bilan 

mashhur  bo‘lgan vatandoshimiz Abu Nasr Forobiy jamiyat va inson kamoloti 

masalasiga alohida e’tibor qaratib shunday ta’kidlaydi: “Fozil jamiyat shunday 

jamiyatki, unda yashovchi insonlar ezgulik, adolat va o‘zaro yordam tamoyillari 

asosida yashaydilar” [1]. Ushbu fikrni tahlil qiladigan bo‘lsak, jamiyat taraqqiyoti 

insonlarning axloqiy kamolotiga bevosita bog‘liq ekanini ko‘rish mumkin. Agar 

jamiyat a’zolari halollik, adolat, mehr-oqibat kabi fazilatlarga amal qilsalar, bunday 

jamiyat barqaror va taraqqiy etgan jamiyatga aylanadi. Darhaqiqaat, axloqiy qadriyatlar 

inson qadrining muhim asoslaridan biridir. Insonning haqiqiy qadri uning moddiy 

boyligi bilan emas, balki ma’naviy yetukligi va axloqiy fazilatlari bilan belgilanadi. 

Axloq insonning bezagi, uning qadr-qimmatini belgilovchi asosiy omildir. 

Glovallashuv jarayonida bunga ehtiyoj yanada ortmoqda. Nafs quliga aylanib 

borayotgan, “inson” degan nomga noloyiq kimsalar tomonidan sodir etilayotgan 

giyohvandlik, hudbinlik, jinoyaatchilik, odam savdori, terroristik harakatlar insonning 

qanchalik tubanlashganini ko‘rsatmoqda. Eng achinarlisi manashunday tuban kimsalar 

internet tarmoqlari orqali yoshlarni ongiga ta’sir etib, ularni o‘z domiga tortishga b‘lgan 

urinishlari tobora avj olmoqda. Insonning axloqiy buzilishi, ma’naviy inqiroz intrenrt 

tarmoqlari orqali yoyilib global muammoga aylaynib ulgurgan, desak mubolag ‘a 

bo‘lmaydi. Bunday vaziyatda muammoni oldini olish, uning yechimini topishda biz 

insonning mohiyati, uning qadr-qimmati haqidagi buyuk allomalarning ijodini ko‘peoq 

o‘rganishimiz, ularni targ‘ib etishimiz, shiningdek, donishmaand –faylasuflarning 

ma’naviy-axloqiy qarashlaridan o‘zimiz uchun kerekli xulosa chiqarishimiz zarurdir. 

Bu borada bir umr insoniylik, ezgulik va adolatni madh etib kelgan  buyuk mutafakkir 

Alisher Navoiyning quyidagi fikri har bir ongli insonni o‘z hatti-harakatini yana bir bor 

o‘ylashga chaqiradi : 

“Odamiy ersang, demagil odami, 

Onikim yo‘q xalq g‘amidin g‘ami” [2]. 

Mazkur fikr insonning haqiqiy qadr-qimmati uning boshqalarga nisbatan mehr-

oqibatli bo‘lishi, jamiyat manfaatlarini o‘z manfaatlari bilan uyg‘unlashtira olishi bilan 

belgilanadi. Demak, inson ma’naviy jihatdan yuksak bo‘lsa, jamiyat ham taraqqiy etadi.  

Ma’naviy qadriyatlar jamiyatning barqaror rivojlanishida muhim omil bo‘lib 

xizmat qiladi. G‘arb falsafasida ham inson qadr-qimmati muhim masala sifatida 

qaralganligini ko‘rishimiz mumkin. Masalan, nemis klassik falsafasining yirik 

novayondasi, faylasuf Immanuel Kant inson qadr-qimmati haqida quyidagicha yozadi: 

“Insonni hech qachon vosita sifatida emas, balki har doim maqsad sifatida ko‘rish 

zarur” [3]. Kantning ushbu g‘oyasi insonning alohida qadr-qimmatga ega ekanini 

ta’kidlaydi. Inson jamiyatda faqat vosita emas, balki o‘ziga xos qadriyat sifatida e’tirof 

etilishi kerakligini uqtiradi. 

Bugungi kunda O‘zbekistonda inson qadri davlat siyosatining ustuvor 

yo‘nalishlaridan biri sifatida e’tirof etilmoqda.  O‘zbekiston Respublikasi Prezidenti 

Shavkat Mirziyoyev shunday ta’kidlaydi: “Yangi O‘zbekistonda inson qadri hamma 

narsadan ustun turadi” [4]. Mazkur fikr davlat siyosatining asosiy maqsadi inson 

manfaatlarini ta’minlash va uning qadr-qimmatini himoya qilishdan iborat ekanini 



352 
 

ko‘rsatadi. Inson qadri ulug‘langan jamiyatda adolat, barqarorlik va taraqqiyot 

mustahkamlanadi. 

Xulosa qilib aytishimiz mumkinki, globallashuv jarayoni inson hayotining barcha 

sohalariga sezilarli ta’sir ko‘rsatmoqda. Bunday sharoitda inson qadri, axloqiy 

tamoyillar va ma’naviy qadriyatlarni saqlash va rivojlantirish muhim vazifalardan biri 

hisoblanadi.  

Faylasuf olimlarning qarashlari shuni ko‘rsatadiki, jamiyat taraqqiyoti insonning 

ma’naviy va axloqiy kamoloti bilan chambarchas bog‘liqdir. Inson qadri ulug‘langan 

jamiyatda ijtimoiy barqarorlik, adolat va taraqqiyot ta’minlanadi.  

